
      ატმოსფეროში ოზონის კონცენტრაცია და დინამიკა ეკოლოგიის ერთ-ერთი 

აქტუალური საკითხია. ტროფოსფეროში ოზონი ანთროპოგენური დაბინძურების 

მაჩვენებელია, სტრატოსფერული ოზონი კი დედამიწაზე სიცოცხლის დამცველი 

ფარია,რადგან ინტენსიურად შთანთქავს მზის, სიცოცხლისათვის საშიშ 

ულტრაიისფერ გამოსხივებას. ატმოსფეროში ოზონის კონცენტრაციას გამოსახავენ 

მოცულობითი წილით,მკგ-ით ერთ მ3 ჰაერში,ან დობსონის ერთეულებით(დ.ე. 

პირობითი სიდიდეა,რომელიც შეესაბამება ატმოსფერში ოზონის 0.001 სმ ფენას). 

     ოზონის  ძირითადი ფენა  სტრატოსფეროშია .ოზონის მაქსიმალური დეფიციტი 

შეიმჩნევა გაზაფხულზე,14-20 კმ სიმაღლეზე,სადაც მისი კონცენტრაცია 40% -მდეც კი 

მცირდება. ეს მოვლენა  „ოზონის ხვრელის“ სახელწოდებითაა ცნობილი.  

      ოზონის „ხვრელის“ წარმომშობის ძირითად მიზეზად ატმოსფეროს 

ანტროპოგენური დაბინძურება, კერძოდ კი სინთეზური  ფრეონებია მიჩნეული. 

ეკოლოგიური თვალსაზრისით პრობლემა გლობალური მასშტაბისაა და 

მოსალოდნელი შედეგების გამო უაღრესად სერიოზულია, რადგან ატმოსფეროში 

ოზონის ფენის მცირე  შემცირებაც კი   ფლორის და ფაუნის დეგრადაციას 

იწვევს.ამიტომ მონრეალის კონფერენციაზე (1987)მიღებული იქნა გადაწყვეტილება 

განვითარებულ ქვეყნებში, ფრეონების სინთეზის შემცირების , ხოლო 2030 წლისთვის 

შეწყვეტის შესახებ. მაგრამ დღემდე არაა სათანადოდ ახსნილი თუ რატომ გვხდება 

ოზონის ხვრელები  სამხრეთ ნახევარსფეროში, მაშინ როდესაც ფრეონების 

მაქსიმალური ანტროპოგენური დატვირთვით  ჩრდილოეთ ნახევარსფერო 

გამოირჩევა. ასევე  არაა გამორიცხული რომ ოზონის კონცენტრაციის ცვლილება 

ჩვეულებრივი ბუნებრივი ციკლი იყოს, მითუმეტეს რომ ატმოსფეროში 

სინთეზირებულ ფრეონებზე ბევრად მეტი რაოდენობით, მრავალი ათასი წელია  

ბუნებრივი ფრეონები გაიფრქვევა . 

    ამრიგად,პასუხის გაცემა კითხვაზე,თუ რატომ გაჩნდა „ხვრელი“,რა არის მისი 

რეალური მიზეზი,შესაძლო ფაქტორების სიმრავლის გამო ერთერთი რთული 

საკითხია. 
 

  


